
2 glindesdi, ils 28 da fanadur 2014 SurSELvA

■ CoLuMnA

Sin via cun la cussegliera
il tgau ni senza ch’in RB (Regie-
rungsbeschluss) hagi buca passau
– sur la via dalla pussenta canzlia
cantunala – la sala da sesida dil ca-
binet cantunal. La preschientscha
d’in commember dalla regenza ad
in’occurrenza publica nobilitescha
quella. S. Placi 2014 cul president
dalla regenza Mario Cavigelli e
cun cusseglier guvernativ Chri -
stian Rathgeb muossa l’allianza da
stadi e baselgia. Solemna vegn
quella preschientscha sch’il salter
cantunal, il Giuli Maissen, accum-
pogna en ornat cumplein ils re-
gents e la regenta. In cumpogn da
mei, organisatur da cuorsas da
skis, veva giu detg inagada: «È il
regierigsrot vegn, lu valan mias
cuorsas bein zitgei!» Alla cuorsa da
skis da miu cumpogn er’igl ueibel
staus a casa, quei che ha s’entelli
buca smasau l’impurtonza dalla
cuorsa. Pli baul stev’il cussegl
grond sin peis cura che la ludeivla
regenza grischuna entrava en sala
da sesida. Jeu sai da dus deputai
ch’ ein ostentativamein buca stai

lur elecziun, representantas e re-
presentants dil pievel, il suveran. 

L’executiva cun la pli gronda ir-
radiaziun publica ei – buca da

far curvien – quella dil cussegl fe-
deral. Gnanc la presidenta ni il
president dall’assamblea federala,
sco la pli aulta persuna ella hierar-
chia politica dalla confederaziun,
contonscha quei grad d’attenziun.
Forsa era perquei che quei presidi
ei in tal d’honur e da renconu-
schientscha per buns merets e li-
mitaus sin in onn d’uffeci. Na,
cun la plema van las cusseglieras
ed ils cussegliers federals. L’atgna-
dad constituziunala da quei gremi
fa ord mintgina e mintgin dils siat
in unicat. Il «primus inter pares»
ha sulettamain funcziuns proto-
collaricas, neginas da pussonza.
Lezza ei tiel gremi sco collectiv.
Quei fa che quella pussonza ei di-
vidida, la «mediocradad» federala
ei il resultat da quei construct vu-
liu, in che sebasa sil consens, era
sil cumpromiss e sigl equiliber

dretgs e lur prerogativas. Il proto-
col regla bia: la successiun d’entra-
da, il plaz alla meisa da conferen-
za, igl arranschament sin la foto-
grafia annuala dil cussegl federal,
igl uorden a caschun da visetas
statalas. Tut quei ch’ei buca reglau
stat a disposiziun e selai interpre-
tar. Quei ei il mument per mussar
musclas. In exempel? Inagada ad
onn fa il cussegl federal ina viseta
el cantun dil president ni dalla
presidenta dalla confederaziun.
L’atmosfera ei sluccada, amicabla,
collegiala. In pign spass cheu, ina
sgnocca leu, in sprehli da tschel.
Per fotografs in dils pli impurtants
termins digl onn. Quei san era las
magistratas ed ils magistrats, quei
ei lur mument per sefar vitier, per
«esser ella dretga glisch», senza igl
agid dil protocol e senza quel d’as-
sistentas ed assistents. 

Ei po era capitar ch’ins inscun-
tra ina cussegliera federala el

tren. Ei po esser ch’ins enconu-
scha ella. Ei po esser ch’ins ei per

diesch minutas atras ina fuola da
glieud. 

La cussegliera attrai tutta at-
tenziun, era admiraziun. Las

egliadas ein drizzadas sin ella, fi-
xadas sin tgau, tgierp e peis, sin
moviments, gèsts ed urdadira, sin
frisura, bischutaria e vestgadira.
Ins stuess esser suords e tschocs
per buca veser, udir e sentir las
energias che vegnan encunter. La
cussegliera, disada cun talas si-
tuaziuns e cumprovada, marscha
tut alla grada, senza salidar ni
dretg ni seniester. In salid pudess
haver consequenzas fatalas: el ar-
retass il pass svelt e decidiu, el
caschunass eventualas panicas
tiels auters che lessen era salidar,
el provocass forsa discussiuns po-
liticas buca giavischas, gie, tgei
capitass sch’enzatgi surdass alla
magistrata ina supplica a scret,
ina damonda per agid ni per gra-
zia? Perquei eisi da prevegnir a
talas situaziuns cun ir svelt e
spert, tener l’egliada agradora e

Da las avugadias uffizialas a las curatellas professiunalas
La regenza tira bilantscha davart la realisaziun dal nov dretg da la protecziun d’uffants e creschids

da Martin Cabalzar

■ Cun il cumenzament da l’onn 2013 è
entrà en vigur il nov dretg davart la
protecziun d’uffants e creschids. En
quest connex han tschintg autoritads
regiunalas per la protecziun d’uffants
e creschids surpiglià las incumbensas
da las anteriuras autoritads tutelaras
e las anteriuras avugadias uffizialas
èn vegnidas remplazzadas da las cura-
tellas professiunalas. La deputada An-
na-Margreth Holzinger-Loretz (pld
Aschera), sutegnida da 63 consegnants,
han vulì da la regenza in’emprima bilan -
tscha davart l’introducziun dal nov
dretg. L’interpellanta dumonda schebain
las organisaziuns e las structuras novas
sajan sa cumprovadas ed en tge secturs
ch’igl existia anc in basegn d’agir. Era
duai la regenza dar scleriment davart las
pretensiuns envers ils mandataris privats
e davart la collavuraziun tranter las auto-
ritads per la protecziun d’uffants e cre-
schids e las curatellas professiunalas. Pli-
navant vulan ils interpellants savair sch’i
dettia ina pratica giuridica unitara resp.
in’armonisaziun da las proceduras e
schebain ils meds finanzials e las resuras
persunalas per ademplir questa incum-
bensa sajan sufficientas.

Il Grischun è sin buna via
Tenor la regenza èn las autoritads per la
protecziun d’uffants e creschids (Apuc)
actualmain intensivamain vidlonder da
transferir las mesiras dal dretg vegl da la
protecziun d’uffants e creschids en il
dretg nov. Sin fundament da las nume-
rusas sfidas durant la fasa d’installaziun
ed en consideraziun da las midadas sin il
sectur da la tgira genituriala che va en vi-
gur questa stad dettia in tschert retarda-
ment tar quests transferiments, conceda

la regenza. Fin ch’il dretg nov saja realisà
e fin ch’ina pratica applitgabla saja s’eta -
blida e fin che las proceduras sajan opti-
madas e fin che ils puncts cuminaivels
cun ils numerus partenaris funcziunian
a moda irreproschabla stoppian las auto-

ritads per la protecziun d’uffants e cre-
schids pudair disponer vinavant da dapli
temp, punctuescha la regenza. 

In project da dimensiun istorica
L’introduziun dal nov dretg saja ina re-

furma da dimensiun istorica che saja ve -
gnida taxada da differentas varts sco
«project dal tschientaner.». Ina valitaziun
da la midada possia dentant vegnir fatga
pir suenter ina fasa da trais fin tschintg
onns. Las experienzas fatgas suenter in
onn e mez mussian dentant ch’il Gri-
schun saja sin buna via. 

Il basegn da persunal saja vegnì sutva-
lità, cunzunt er areguard la lavur supple-
mentara. Per quest intent hajan las
tschintg Apuc survegnì al cumenzament
da quest onn in augment da tut en tut
tschintg plazzas supplementaras che sa-
jan dentant limitadas fin mez 2016.
Cunzunt saja vegnì constatà che la pro-
cedura da rendaquint da la gestiun dals
mandats absorbeschia bler temp, uschia
ch’ins saja londervi d’examinar ina sim-
plificaziun.

Pretensiuns creschentas
La regenza constatescha era che las pre-
tensiuns envers ils mandataris profes-
siunals e privats sajan s’augmentadas
en general, quai che haja dentant mo
per part in connex cun il dretg nov. Sin
il champ da las assicuranzas socialas,
dal traffic bancar, dals uffizis e da las
autoritads s’augmentian las preten -
siuns formalas adina dapli. En cas da
donns da la facultad haja il chantun da
nov ina respon sabladad directa. Las
Apuc scoleschan e cusseglian ils man-
dataris privats uschenavant sco pussai-
vel ed han era edì in mussavia detaglià
per la gestiun d’in mandat (cf.
www.kesb.fr.ch) che serva sco ovra da
consultaziun. Ord vista da singulas au-
toritads possian las preten siuns bain es-
ser s’augmentadas fermamain, quai
stettia dentant en connex cun las pra-
ticas fitg differentas tranter las anteriu-
ras autoritads tutelaras.

Collavuraziun tranter las Apuc 
e las curatellas professiunalas

La collavuraziun cun las curatellas pro-
fessiunalas sco partenaris ils pli impur-
tants saja ina da las incumbensas centra-
las da la Apuc che saja era lur organ da
surveglianza. Actualmain saja centrala
l’instrucziun da las curatellas professiu-
nalas davart ils novs andaments da pro-
cedura e davart las implicaziuns dal dretg
nov. Tenor la valitaziun dals manaders da
las autoritads da protecziun funcziuna la
collavuraziun – abstrahà da las sfidas spe-
cificas d’ina regiun – fitg bain. Las cura-
tellas professiunalas hajan fundà il set-
tember 2012 la Federaziun grischuna da
las procuraturas professiunalas che sajan
dentant anc en la fasa da constituziun.

Ina pratica giuridica unitara
«La furmaziun d’ina pratica unitara è en
emprema lingia l’incumbensa da la di-
recziun generala da la Apuc che sa cum-
pona dals tschintg directurs da las Apuc
regiunalas», punctuescha la regenza. La
direcziun generala sa radunia mintga
mais ed haja gia relaschà differentas di-
rectivas davart l’incassament dals custs,
las revisiuns, ils contracts da mantegni-
ment e d’assistenza e la represchentanza
legala gratuita. En l’applicaziun dal dretg
sajan las singulas Apuc dentant indepen-
dentas, punctuescha la regenza. In’armo-
nisaziun cumplessiva da la pratica giuri-
dica pretendia dentant ina pratica da las
dretgiras cumprovada, uschia che quai
vegnia anc a durar intgin temps. Percun-
ter servian ils models da decisiun che
vegnian adattads permanentamain a la
pratica sco elements impurtants per fixar
la pratica e per armonisar las proceduras.
La finala vegnia elavurà fin la fin da 2016
in «manual per las Apuc» che duai servir
sco ovra da consultaziun.

Deputada Margreth Holzinger-Loretz (pld Aschera) ha pretendì da la regenza in’emprima
bilantscha concernent la realisaziun dal nov dretg da la protecziun d’uffants e creschids.

